
Sah. bo. heu phu” bo.. do™-eu. noe_htm. du.

Sah_ bo.. heu phu™-eu sah. bo. ma_ bi byo™ ni je. hm_ bo sa™-eu gha”
du. bo. hta_-eu. je. pyeu.-eu ma. Qhoe™ u. ta. A_ kha. za_ (KG) tu. ngeh. dan™
za. deu. A_kha  daw_ yaw mui.-eh” si_ nya, na” ha. nya, ngeh._ nya dzeh. la” ni
haw -eu, a. chaw_-eu. sah_ bo. si. nyala™-eu lo.-eh™ yaw. ha tsaw™ jeu. sah. bo..
gaw.. si. nya la” ni bo.. hta_-eu. ma.

Sah. bo. heu phu™ la. ghoe™ A_ kha. daw., hte"sa”, sah._ bo.. bo. je.
bo. kaw™ zah™ sah™ qo.. deu. haw -eu, za_ deu. yaw aw._ aw_-eh™ gho™ shaw nya
ni gha” du. daw. oe”, daw. byaw", tsa. dzo™, daw. cha” deu. gaw. bo. ah™ hta_-eu.
ma. (KG) tu. ngeh. dan™ meh_-eu sa. la_/ma deu.-a. za_ deu_-ah™ yaw mui_-eh”
meh. du. neh. nya ni sah_ bo.. heu phu™ la. ghoe™ ah™-eu ga™ kaw” daw_ taw™ lu.-ah™
si. nya, gho™ shaw la” ngeh keu™ ni jeh. hte” ya po™ tse” du. hta_ meh.

Sah_ bo. heu phu™-ah™ bo. hta_-eu ga” kaw™ heu deu.-a, za_ deu_-ah”
bi meh_-eu gha™ du. ma_ ngeu -a. Sa_la_/ma deu. bi ghoe-eu (bi sheu. heh -eu)
gha” du. teh. ma.

Mi.CeuJi'Di~ Haw™-Eu Qha_Dze”

Qhoe™ ngeh ba Mi_ceuji'di” a” ji~ hti. maw -a_, deh ma deh ya -ah”
dza” po~ dza.-i"-aw™ hti. jaw -i. ma_ 1 keu” haw-eu jaw” du_-ah™ 1" keu™-eu meh
je~. Qhoe” ngeh m. ta” zaw lu.-eu Qha_dze™ hti. maw -a_, yaw go "-ah™ neh zaw
kha le.-aw™ Mi_ceuji di"-ah™ tsi-eu. meh je™.

Mi._ceujidi"-a_, “Nga” ya shi” shaw mi™-a.” A_ jo™-eh” ya dzeu™ i~
pha. nga leh™ sha” noe_-aw™ “Qha. dze” ma-o” nga -a_, yaw. ha-eu jaw~ du_-ah”
ma. jaw -eu. mi~ neh naw. neh bi tsi-eu.ma. Nga_-eu jaw ™~ du_-ah™ jaw™ law
nm”-a, naw nga_-ah” hti_ je. gheh haw ™ neh-i_ ma_ tsi nya-a” leh™ hti_ gheh. ma_
hta_ ni gu” gu™-eh”, eh™-eu. meh je". Qhoe™ lo.-eh™ hti. gheh. hti. gheh. gu™-aw”
eh™-eu mi” neh Qha.dze” maw ™ na. baw. baw. dui dui la”-aw™ a_ chi” chu naw"~
lo.-eh™ hteu hui™ hui teh.-ah™ nga™ lo.-eh™ gha_ hui_-eu deu_-a_, a_ ga” jaw " qaw..
tsi dza. nya ma” leh” eh” neh_-eu. meh je”. Eh™ gaw.. Mi_ceu’ji"di"-a., pha” gu”
qa” le.-eu. meh je". Qhoe” ngeh Qha.dze” ma maw -a. ma. ga. choe™ la"-aw~
naw.-eu jaw~ du. a_ geu tsah™ le leh” na™ ha. ngeh, ghoe™ ga™ deh ma tseh. hta_-eu
deh ya~ ghoe” khaw_ ma” leh” eh™ qo.. neh_-eu. meh je™.

Qhoe™ ngeh Qha.dze™ maw -a_, “Naw._-eu jaw  du.-ah™ naw~ gho.
i-aw_. Nga” naw_-ah” ma_ tsi dza. nya ngalo™ leh” haw hta_ law_, “Naw" hti_
ga’-i_ ma ceh” dzeu nya-a” leh” eh™-aw™ phyeh. qo. neh_-eu. meh je”. Mi_ceu”
ji'di"-a_, la. gha. cheh™ ta” ni yaw khaw™ ma-eh™ deh ya™-ah™ gho. la"-eu. meh
je . Qhoe” na’, ceh” za. nya pha_-eh™ deh ma tseh. hta_-eu. mi” tsa. mi” gho™ u.
mo~ gheh. bah. haw hta_-aw™ “Qha_dze” ma-o0~ dah la” ma” leh™ Mi_ceuji di"
gu” ngeh, Qha_dze” ma maw™ nui ma pheh” dui dui la™-aw™ Mi_.ceu’ji'di” a~
ji~-ah™ tsi dza_-eu leh™ zaw kha le.-eu. meh je".

Noe. Dah™ Doe-Eu Bya.

Qhoe™ ngeh ba, 17 cu. law™ gaw™ deu., lah ma deu._, a” baw™ baw™
ma deu., zaw ma-eh” mui_-eu a” yeh™ deu. hti. byah ni deh.. deh.-eh™ ja"-eu
sah_ ga” ma hti. tsah. ja™-eu meh je".

Sah. gqa” ma-eu. la. ghoe™ Qha_tceh™ deu., Lah. deu. A7ji" deu.,
A7lu deu. la. gha. cheh™ ta” ni hti. kaw™ lo.-eh™ jaw ™ kheu_-eu. meh je™.

Maw™ do hui.-aw™ daw. ja hui_-eu Ya ma haw -eu a~ baw -ah”
dzah™ lu. -eu bya. leh™ zaw™ ma-eh™ ghoe -eu. meh je".

Ya ma-a_, “Baw” tsah. sah. gqa” heu-eu. la. qhoe™ nga™-a_, jui~
gaw.. mui. dzeh_-aw~ tsaw~ gah™ gqaw. gha” byah dzeh_-eu gha_, gha. meh
gaw.. hui_-aw™ dza™ gaw.. ghaw_ mya ni dza._ nya le, maw~ do qaw.. hui_-aw”
gha_ gaw. qa” dzeh-eu gha_le” leh” yaw_ nah na lu. ghah_ seh™ jeh"-aw™ jah”
gheh jah™ gheh-eh™ jaw "-eu. meh je™.

Yamamaw bya. deu_-ah” eh” neh_-eu “Naw ma.-a. maw " do yaw
nyl” mi neh, tsaw~ gah™ qaw. ui cui” teh.-eh™ ah™-aw™ gha_ qaw. hti_ paw.-i.
ma._ ah™-a” leh” eh™-eu meh je”.

Bya. deu_-a_ hti. je_-i. ma. eh"qo. neh. ni la. gha. cheh™ ta” ni
ghoe™-eu ga_-eu la. ghoe™ hti. kaw™ lo.-eh™ jaw "-eu. meh je™.

Qhoe™ na” jaw™ la yam. keu” le-aw™ nah™ tsa” qa” dui dui-eu yam_
keu™ la” ngeh, mui_-eu sah. qa” baw~ tsah_-ah™ mi. dza_ pui”-eu. meh je".
Baw™ tsah_ je. za_ deu.-a. mi. dza. pui” la” ga” ceh” dzeu -eu leh™ ceh™-eu.
meh je”.

Bya. deu.-a_, “A” do” Ya ma-o~, baw™ tsah. mi. dza. pui” lu. nga,
a. dui ma. ceh” kha™-eu™ leh” khu™ ngeh, Ya ma maw -a_, “Hta_ gu” baw”~
tsah. sah. ga” heu-eu. la. ghoe™ nga™-a_, tsaw™ gah™ gha™ ah™ dzeh_-eu gha._,
maw~ do qaw. gha” hui. dzeh_-eu gha. ma, hta. gu™” leh” eh™-aw”™ dza”
dza_dza. -eh™ jaw -eu.meh je.

Bya. deu.-a_, a_. yaw. ma.-eu baw gaw. Ya ma-ah™ ga_ dui dui-eu
mi~ neh hti. gha -i. ma. 17 ni daw_-eu. meh je”. Ya ma maw~ dza'dza.
deh™-aw” “Ceh” kha -eu” leh” eh” ngeh baw™ tsah. mi_ dza_a” dzeh_-eh” nyeh”
ga” la’-aw™ a_ yaw. ma.-eu hti_ jaw. mi. dza_ pui” jaw_-eu. meh je". Bya.
deu_-a_, a. yaw. ma.-eu maw do qaw. nyi, a_ dah™ deu. qaw.. a” dzeh_-eh”
ba_-eu mi” neh, mi. Im ™-ah™ zaw tceh™ gheh na”, mi. dza. myaw.-aw" ya shi~
meh leh™ si. nya-eu. mi~ neh noe. sha_-aw™ ngoe -eu. meh je".

Ya ma maw -a_, “Ceh” kha” beu”, ceh” kha” beu™ leh” gu™-eu qaw.. ,
Bya. deu.-a_, ma. ceh™ ni ngoe -eu meh je . Qhoe™ ngeh yam_-ah™, Bya za_
hti. maw -a_, nui noe_ hti. hm_noe do™-aw~ Ya ma maw -ah™ “A” do” Yama-o”,
dza” ghaw. mya ni dza. nya-eu naw_-eu gha. meh ghaw™ nga haw neh. la.
she”. Nga ma. haw maw. nya leh™ eh™ ngeh, Ya ma maw™ qaw. gha. meh
ghaw™ nga neh_-eu. meh je™.




Yamamaw  gha. meh ghaw™ nga ngeh, Bya. deu. qaw. Ya ma-eu.
gha. meh-ah™ zaw ah™ ji"-eu. mi” neh Ya ma maw™ qaw.. tsaw. gu” i -aw mi.
dza. pui” lu.-eu sah. ga” ma-ah™ choe. dzeu™ gheh-eu. meh je™.

Qhoe™ na”, Ya ma-eu. gha. meh ghaw™ nga gheh-aw™ Bya. deu. hti.
maw_~ teh.-eh™ qaw. ma_ shi” ni, Ya ma-eu. gha. meh. la. ghoe neh zaw do™

a1

gheh-aw™ “Qha. meh hui_-eua” do” yama-o~ gui. lah_ hui. ma” leh” eh™-eu. meh
je". Yama maw” gaw. ni “eu. eu.” leh” eh™-aw™ naw ma.-a_ noe_ dah™ doe-aw”~
tsaw~ gah” byah nga” leh” nga™ si. nya-eu. ma. Nga™ qaw. naw ma.-ah™ gui. lah.
hui. ma leh™ eh™-eu. meh je".

Mah. Mah_ Za_ Hti. Maw eu. Ga~ Kaw™

Hti. po™-a._, tsaw™ ha_ hti. gha. mah. mah_ za_ hti. maw™ chu hta_-aw™
jaw -eu. meh je”. Hti. nah-a_ mah_ mah_ za_ ghoe” maw” dza” ga” dza_ga” dza_-eh”
chah ga™ a_ khui” naw. leh. gheh-aw™ zaw -eh™ na.-eu lah du. du. oe™-eu. du.
ghah_-ah™ ga ah™ gheh-eu. meh je”. Qhoe™ ngeh "Nga_ ha-a. ma. pha” do™-1~
nya-eu mi -a, heu ga” ya shi’-eu mi -a" leh” noe_ noe_-eh™ noe. sha. dui dui-eu.
meh je"." Qhoe™ ngeh heu lo.-eh™ noe. sha. noe. sah_-eh™ jaw ™ neh-a_ ma_ la” lu.
nya, hte” sa” yaw qa”-eh™ mah™-aw~ yaw sah™ gha_-ah™ bi ga_ le” ma. Nga_-eu.
hte” sa” ga_na”, gheu do” le teh.-a" leh” noe_ do” le"-eu. meh. je”. Qhoe™ ngeh
'hi" hi™" leh” mah™ dui dui-eu. meh. je”. Mah. mah._ za. mah™-eu hte” sa™-ah™ yaw
sah” gha_ ya ga_-aw” ceh™ haw 1" ngeh-a_, lah du_-eu. du. ghah -ah™ ga ah™ hta_-aw™~
mah” lu. ga” ya maw -eu. meh je”. Qhoe” ngeh yaw sah™ gha_-a_ "Lah du. qaw..
yaw oe’, mah. gheh ma_ ghoe dza_nya la™-eu. si. mi” neh, ma_ pha” gheu do™ ni
hti. po™ teh.-eh™ du. phah. ma" leh™ eh™-aw™ mi~ tsa_ du. ah™-eu. meh. je". Eh~
gaw. mah_ mah_ za_ ghoe” maw -a_ yaw sah™ gha_ neh du. ah™ le.-eu. mi~ tsa.
ghoe”, a. yaw.-eu. ghaw™ maw -ah” ma. b1 ga hteh. ni byu. kha naw_ hteu”,
byu. kha naw. hteu” leh™ jah™ jah™-eh™ du. ghah_-ah™ mi~ tsa_ byah la” ngeh a.
yaw.. do"-1" nya-eu. meh. je".

Phu Gha, Tsah_-Ah” Jaw -Eu Bya. Haw -Eu Qha_ghoe.

Qhoe™ ngeh ba, phu hti. phu-eu. gha_ tsah_la. ghoe™ a™ ji” Qha_ghoe.
hti. maw™ haw -eu Bya_ hti. maw ™ leh™ ghoe™ la ghoe™ cheh™-eh™ jaw -eu. meh
je . Bya. maw -a_, a” yeh™ deu_-ah™ cu™-aw~ Qha_ghoe. maw -a_, gha_ tsah_ la.
ghoe™ zaw po~ zaw ta"-eh™ la_ gha. cheh™ ta” ni jaw -eu. meh.

Hti. nah keu” la” ngeh, a_ li za_ gu_ hti. gha_, a” ji"-ah™ beu™-eu leh”
cha. oe. phi-aw™ gha_ tsah_ la. ghoe™ oe keu™ le.-eu. meh. Tsah. qa” la. ghoe™
chah po” chahta” lu. ngeh, a” baw ™ la. ta” daw.. lu.-eu Qha_ghoe_-ah™ haw maw -aw~
Qha_ghoe_-ah™ beu™-eu leh™ cha. oe. gheu ja gheh-eu neh_-eh™ ghoe™-eu. ga”
dze”,a” yeh™-ah™ cu” daw lu.-eu Qha_ghoe_-eu chaw. Bya. ghoe” maw™ a_liza.
gu. ghoe” gha_-ah™ haw maw -eu. meh.

A" 10™ “Nga_-eu chaw_ Qha_ghoe. law nm™a_, nga” ma_ chaw ba
neh. na”, ya sha_ nga™” leh” eh™-aw~ Qha_ghoe_-ah™ beu™-eu leh” cha. oe_ gheu
jahta_-eu_a_liza. gu. ghoe” gha -eu. a_la.-ah™ zaw daw. gheh-aw™ deh. neh_-eu.
meh je.

Qhoe™ ngeh Bya. neh bi deh.-eu. a_ li za_ gu. ghoe™ gha. “A_na-i,
e leh” gu™-aw”™ cha. oe. phyeh. kha gheh-eu. meh. Qhoe™ ngeh, Qha_ghoe.
ghoe” maw~ zaw dzeu~ gheh-eu. meh. Qhoe™ ngeh, Qha_ghoe. ghoe™ maw™ eh -eu,
“I. nah nga_-eu chaw_ Bya_ heu maw ™ nga_-ah ma. chaw ba neh_ la. law nm™-a_,
cha. oe. neh bi beu™ zaw-aw ™ ya shi"-eu yaw du. baw-eu meh. Qhoe™ na”, Bya_-ah™
gui_ lah_ hui. dui dui mi™-a_, chaw_-0"" leh” eh” neh_-eu. meh je™.

Yaw. nah yaw. Qha_ghoe. ghoe” maw™ i~ cu. meh. la™-aw™ 1~ cu.
daw -eu leh™ 1" cu.. lah ja~ ga™ zaw gheh-i_-eu. meh. Qhoe™ ngehi” cu. la. ghoe™
Bya. ghoe” maw™ ga u” hta_-eu ga” ya maw -eu. meh. Qhoe™ ngeh Qha_ghoe.
ghoe” maw’, a_ yaw.-eu meh. to” neh a” pa. hti. pa. to” tceh™-aw™ Bya. ga u”
hta_-eu. 1" cu. lah la. ghoe™ phyeh. kha gheh-eu. meh je™. Qhoe na”, a. yaw.-eu
chaw_, Bya_-ah™ “Yaw khaw ma-ech” a” pa.-eula.ta” da” le"-aw_” leh” eh” neh_-eu.
meh je”. Bya. maw qaw. ni,a” pa.-eula.ta” da” le™-aw~ a_ yaw.-eu a_ dah™ gui
le” aw™ neh zaw gheh-eu. meh je™. Qhoe™ lo.-eh™ gheh aw ™ neh, tsah. ga™-eu. la.
ghoe™ Qha_ghoe. haw -eu Bya._-a_, la. gha. cheh™ ta” ni jaw -eu. meh.

Za. Si. Nui Gah™ Ah™-Eu A _khui. Ga™ Kaw™

Qhoe™ ngeh ba, za_ si. nui gah™ ah™-eu A_khui. nym™ ghah. hti_ma
tseh. jaw -eu. meh je”. A _khui. ghoe™ phya. za_-a., baw™ tsah_-ah™ dza"po”
dza_-eu leh™ chah lu. ngeh, u. yeh™ yeh™ le-eu. mi~ neh, daw. pheh ja™-eu lo
ghah. hti. ghah_-ah™ u. yeh™ aw™ le"-eu. meh je”. A_ yaw. ma. neh u. yeh™ aw”™
le"-eu. lo ghah. ghoe™-a_, gha. la_-eu lo ghah. pyeu.-eu nga je".

Qhoe” ngeh, “A™ 10 “A_ dui ma. law nm™-a_ gha._ la_ gho.la" na” ya
bi kaw.-eunga”’leh noe. maw” le”-aw~ za_ si. nui gah™ ah™-eu A_khui. hu” maw”~
A_khui ma maw -ah™ eh™ neh_-eu, “A_khui. ma-o~, nga™-a_ lo ghah_-eu meh.
gheh_-ah lo. ma. Qha_la. gho. la”-eu maw na”, nga_-eu daw._ mi. li” maw ™ neh.
ma de. Naw -a_, A _khui. za. deu. tceh. pha_-eh™ la” mah™-aw_. A_ je. mi™ neh
A _khui. za_deu. tceh. daleh” nga” gu” na”, Qha. la_-eu sha_ ji" meh. nyaje” leh”
gu” do” le. yaw.” leh” meh. neh_ hta_-eu meh je”.

Ghaw. myah™ ma. gheh-eh™ Qha_la. gho. keu” la”-eu. meh je". “A”
lo™” “I. nah-a_, nga_-eu lo ghah_-ah™ A_khui. hti_ ma. oe keu™ hta_-eu nga™ leh”
eh™-aw™ lo ghah_-eu daw. pheh le keu™-eu. neh_-eh™ A_khui. hu” maw™-a_, daw.




mi. lu” maw” neh_-eu meh je”. A_khui. maji~ za_ si. nui gah™ ah™-eu A_khui_hu”
neh meh. neh. hta_-eu lo.-eh™ m™ ngeh jaw™, A_khui. hu” maw™-a_, A_khui. za.
deu_, a_je. mi nehtceh. laleh™ gu” na” ha.ngeh, “Qha_la_-eusha_ji” dza. maw.
nya je” leh” gu” ga. qo.-eu hte” sa”™-ah” Qha_la_. maw~ ga_ aw™ neh, “A” lo™”
“I. nah-a_, Qha_la_-eu sha_ ji~ dza_-eu A khui. do” la™eu. nga™ leh™ eh™aw”
ceh™-eu. meh je".

Qha_la. ghoe” lo.-eh™ ceh” lu. ga”~ A“myo. haw maw™ neh, “He™
“A. ghoe. Qha_la_-0" a_je_-ah™ la” lui_.-aw™ hteu na” na”-eh” ceh” de”’ leh” na”
ha_ ngeh, “Qha_la_-eu sha_ ji~ dza_-eu A _khui. ba. ma. do” la™-eu. nga de” leh”
gu” go. neh.-eu meh. Qhoe” ngeh A"myo. maw™ eh™ qo. neh_-eu, “Hteu lo.-eh”™
ma. pyeu. nya-a_ naw.. Naw  hteu lo.-eh™ hta_ eh”, A_khui. ghoe™ deu_-eu eh”
daw_ nga_-eu na. baw neh ga_-eu ma. A_khui. za_ deu. Qha_la_-eu sha_ ji~ dza.
maw.. nya leh” eh™-eu nga™ ga_-eu. ma. Ma_ jah na” nga_ neh_-eh™ oe aw™ haw le
yaw.” leh” A"myo.-ah” eh” neh_-eu meh.

A myo.-ah” Qha_la. eh” neh_-eu, “Nga_-eu da” tcui.-ah™ dzi. la™-aw..
Qhoe” na”, naw_-eu daw_ mi. haw -eu nga_-eu daw_ mi_ pa. tca.yaw.” leh” eh”
neh_-aw~ Qha_la_-ah™ dzi. aw™ neh i chaw gheh-eu. meh je~. Lo ghah_-eu daw.
pheh le keu™ ngeh jaw™ za_ si. nui gah™ ah™-eu A_khui. hu” maw™ eh™-eu, “A.
ghoe. Qha_la_beu zaw_-eh™ nyanga htaw™. Naw_-eu sha_ ji~ teh.-eh” nga_-eu za.
deu. ma_dza. lo.-eu mi” neh ghoe. ca” mah™-eu a” myo. ji~ khu” chaw le.-eu
ma lo™ leh” eh” neh_-eu neh_-eh™ hti_ po” teh.-eh™ “Nga” eh™-eu. ma_ ngeu™ nga
lo"myo.-0™” leh” eh™-aw” ceh” byo~ gheh-eu. meh je”.

A'lu-eu, ga” kaw™

A" luluma hti. maw™, a” pa. pa. nyoe nyoe ma hti_ ta.-eula.ta” u”
hti. si. kha da” gheh-eu. meh.

U la. ghoe™ neh, a” maw™ za_ hti. maw~ do” le-eu. meh.

A" lo”, u. ma” heu si_-a_, meh.-eu leh” mi™-a leh™ eh™-aw™ a~ pa.
deu_-ah™ dza_-eu meh.

A" maw za. ghoe” maw -a_, a” baw la. ta” tco.-eu a” pa. deu_-ah”
hti. pa. ji na” hti. pa. dza. gheh le.-eu-a_, a” maw” za. ghoe” maw™ hui_ la” aw”
neh boe. htah_ htah_ le"-eu. meh.

A" nah, a” yam. myah™ la” ngeh jaw”, boe_ htah_ la. ghoe™ neh mui.
dui dui-eu a” lu za. do” le-eu. meh.

A" luza.-a_, a” yeh™ deu -ah™ cu™-aw™ la_ gha. cheh™ ta” ni, a~ yeh™
ya  khm™ la. ghoe™ zaw po~ zaw ta” lu.-eu meh.

Qha_ Pha -Eu. Ga™ kaw™
Yeh™ ghah™ ah™ le-aw™ u. yeh™ yeh™ le na”, gha. pha. deu. u™ kha-eu

meh.

Hti. nah-a_, gha. pha. u” deu. peh. le-aw”, daw. mi. tco.-eu gha.
pha. za_ deu. deh. la”-eu. meh.

Qha. pha. hti. qoe™, nga_ sha_ hti_ qoe” pyeu.-eu, a_ byah_ za_deu. i~
cu. la. ghoe™ ghoe™ phaw, heu phaw-eh™ dza™ po~ dza. lu.-eu meh.

A law™ law™-eh™ a” nah myah la” na” daw. mi. phaw, a. khui™ nyi.
khah. tco. do” le-aw™ daw. mi. deu. nym™ i -eu meh.

Qhoe” na” a. la. nyi. la. pha” tco.. do™ le-aw”, daw. mi. byo™ tceh™-eu.
meh.

Qhoe™ ngeh jaw -a_, chaw. po~ chaw. pha™ nya-eu gha. pha_ za_ hti_
maw~ pyeu. la’-eu. meh.

Qha. pha. za_deu_-a_, i cu. la. ghoe” jaw nya-eu lo.-eh” dah™ ta” ji~
jaw nya-eu meh.

Za._ Si_. Nui Gah™ Ah™-Eu Ya Ci~ Ya Ma

Qhoe™ ngeh A_khui. hti. maw™ jaw -eu. meh je”. Hti. nah keu™ la”
na” haw. meh. la"-eu. mi” neh, haw_ po™-i"-eu leh™ do™-1"-eu. meh.

Hti. gheh. keu™ la” na”, ya ¢i” ya ma hti. maw -ah™ maw -eu. meh je".
A_khui. ghoe” maw -a_, ya c¢i” ya ma heu maw -ah” nga” nyeh. mi-aw~ dza_ na”
gha_ah™”la” teh.-a leh” noe_-eu meh je.

Qhoe™ lo.-eh” noe_-aw” ya ci” yama jaw ga” ceh”™ gheh-eu. mehje”.
ya ci” ya ma ghoe” maw -a_, tsaw. gu -1 -aw nym -eu. gha. boe_-ah™ zaw da”
le.-eu meh. Qhoe™ mi~ neh, a. khui. ghoe” maw -a_, ya ci” yama-ah™ la. 0" phaw
jaw -aw  ghaw™ leu” haw lu.-eu. meh.




La. o” phaw A _khui. lo. lu.-eu mi” neh ya ¢i” ya ma ghoe” maw™ la.

o" phaw ma. Za. kha le pheu.-eh’, nym~ gha. boe. la. ta~ ghoe”™ phaw heu
phaw-eh™ chah po™ chah ta™-eu mi” neh, ya ci” ya ma ghoe” maw ™, u. du. mo. la”
aw ,nym gha. boe_-ah™ neh, mi” tsa po” kha le.-eu meh je".

Qhoe™ ngeh, A _khui. ghoe” maw -a_, ya ci” ya ma ghoe”™ maw -ah”~

pheh™ zeu™ la. ghoe™ daw™ ah™-aw™ neh, pheh™ zeu™ meh. gheh_-ah™ a” ca” neh
yaw mui. pha_-eh” pa. cu.-aw i1~ khah™-ba. qo. le.-eu meh je".

Gho. le"-eu ga” ma, ga” mah™ kha_-eu mi~ neh, gha. doe™ doe™ la™-aw™

gha_na_ hti. gheh. na_-eu yam_-ah™ yu. qa” byo™ le.-eu meh je".

A_khui. ghoe” maw” yu. qa” lu. ngeh, ya ci” ya ma ghoe” maw™ noe.

la”- aw™ pa. taw. hta_-eu. a” ca” phui -aw ™ pheh™ zeu™ la. ghoe™, gha_lo nga_ si.

gho™ ah™ aw™ neh ya ci” ya ma ghoe” maw ™ do™-1"-eu. meh je".

ja-eu mi” neh ma. ga” nga si.. Nym™ ci. law nm™-a_, hti_ deh” ya dza_ nga™ leh”
eh™-aw’, ga” ma pha” do™-1"-eu. meh je".

leh™, oe. lah_-ah™ neh i~ lah™ ca. bui"-eu. meh. A_khui. ghoe™ maw™-a_, pheh”

A_khui. ghoe” maw™ noe. la” ngeh jaw™, a” lo".. nga_-eu pheh™ zeu”

[" khah™-ah™ gho. keu™ le ngeh jaw™, ya c¢i” ya ma-ah™ pu. dza_-eu

zeu -ah” neh ya ¢i” yama ceh™ do” ga” gu™-eu mi~ neh, ma. pha” chu haw qo.. ni
pheh™ zeu” phui™-aw~ oe. lah_la. ghoe™ sheh™ u”"ngeh jaw”, yaci” yamama._ngeu”
ni gha. lomi” neh, 1" cu. 1" lah™ A_khui_-ah™ teu” sheh. ji"-eu. meh je".

A_khui. maw -a_, ya ci"-ah™ neh gha. lo pyeu.-i"-eu. ga” maw -aw"~

zah_le"™-eu. u. ta., 1" lah™ la” chui™-eu. mi~ neh, ya ci” ya ma maw™ ji~, a. yaw.-eu
deh. zi” ceh” bu.-eu meh je™.

Htah_Shaw™ Haw -Eu A"Ku™-eu. ga” kaw™

Qhoe™ ngeh ba, phu hti. phu-ah™, mya™ ma. maw " nya-eu, Htah_saw~
leh™ khu™-eu tsaw ™ ha_ hti. gha. haw ™-eu a_ khui” nyi. phyaw. lu. gha. ma_ ah™-eu
A’ku” leh™ khu™-eu chaw. nyi. gha. jaw -eu. meh je". A. yaw. nya.-a_, hti.
gha_-a_mya” ma. maw nya-eu lo.-eh”, hti_ gha_-a_ ga” ma ma_ chah nya-eu mi~
neh, yaw_ nah na lu., i” khah™ teh.-eh™ jaw "-eu. meh je".

Hti. nah keu™ la” ngeh, a. yaw.. ma. jaw -eu phu ah™ neh ghaw_ mah™
ni ma_kha_-eu phu hti. phu-ah™, baw_-i. jah -eu. meh je".

Baw_-i. jah™ ga”, phu za_ deu., hti. phu si. 17 ji"-eu. mi~ neh, phu la.
ghoe”, a_ yaw.. nya. jaw " ya.-eu teh. meh je”. Qhoe™ ngeh A"ku"-a_, Htah_shaw™
gha_-ah™ eh™ neh_-eu, “Chaw_-0", a. chaw_-a_ baw_-i. jah™ ga” le ji"-eu. nga".
Nga” ji” le maw.. dui dui nya” leh” eh™ neh_-eu meh.

Qhoe™ ngeh, Htah_saw™ gha_ eh™ neh_-eu._, “Chaw_-0", nga™ hti. hm_
noe. do”-eu. ma. Naw -a_, ga” ma ma. chah nya-eu gaw.. ni, mya~ maw nya-eu
meh. Nga™-a_, mya” ma_ maw nya-eu qaw., ga  ma chah nya-eu ma. Hteu mi~
neh nga” naw_-ah™ eu. ma. Naw -a_, mya nui~ geu.-aw nga -a., a. khui~ geu.
ma. Qhoe” lo.-eh™ jah" na” a” nya. baw_-i_ -ah” le nya teh.-a” leh” baw_ dza_-aw”~
Htah_saw™ gha_-a. A"ku™-ah™ eu_-aw~ baw.-i. -ah™ le-eu. meh je".

Ga™ pheh™ le keu™ ngeh, Htah_shaw™ gha. eh™-eu, “Maw. chaw.
A'ku"-07, nga_-ah” gha. doe” doe” la” nya._, gha. na_na_ kha” beu™ leh” eh™-aw”
a baw -eu. u. mo” na_-eu meh je".

A" baw_ u. mo~ daw. nui” nui -aw na. lu. ngeh, A'ku” a” baw -eu.
la. ta” ghaw™ leu” haw-eu. meh. je”. Qhoe™ ngeh phya. da_-ah™ a” ji” bah. bah.
hta_-eu ga” haw maw -eu. meh je”. A™ ji~ bah. haw maw -eu. mi~ neh, la_ gha.
cheh™ dui dui-aw ™, “chaw._ Htah_shaw 0", nga™ a” ji” bah. maw -eu. ma. A_ ji~
bah_” leh” gu™-eu meh je”. Qhoe” ngeh Htah_saw™ gha. eh™ qo. neh_-eu, a” ji~
bah. maw -eu. gqaw.. a_nya. a_ je_ jah" nya nm”. A" nya. nyi. gha_ lu. a” baw -ah™
ma da” le” nya-eu beu htaw™ leh™ eh™-eu. meh je".

Qhoe™ ngeh, chaw._ Htah_shaw™0", naw™ da” le™-aw..Za u” ma. ah -eu
qaw.,a ji~za_ah -eupha.. Nga” heu ga” neh naw_-ah™ eh” neh. maleh™ eh™-aw”
A'ku” gha_ neh, Htah_shaw™ gha_-ah™ gheh™-eu. mi™ neh, da” le"-eu. meh je".




A" ji"bah_ja" ga” da” keu  le"na’, maw. chaw_-0", da” keu” le” meh.
lo” leh™ na” ha. neh_-eu meh je". Qhoe™ ngeh A"ku” gha -a_, eu. le keu -eu.
nga” naw_-eu u. du. u_ ta” a” ma” phaw-eh” bah. nga”, beu. haw yaw_ leh” gu”
ga_-eu meh je’.

Htah_shaw™ gha_ ji", a. yaw.-eu chaw_. A"ku” gha” eh™-eu lo.-eh™, a~
Jji” bah_-ah™ la. saw™ saw™-aw~ beu. gheh ngeh, a" maw™~ yaw hui._ hti. maw -ah™
tcu” mi-aw , maw. chaw_ A"ku™-0", heu ga” haw she”, heua™ ji" za_nga” lo” leh”
na” ha_-eu hte” sa™-ah™ ga_-aw”, ghaw™ leu” haw le. ngeh, a~ law™ hti. maw™
pyeu.-eu haw maw -eu. meh je”. A"ku” gha. gu™-aw~ eh -eu. Htah_shaw ™-0",
yaw khaw™ ma-eh” phyeh. yaw_, yaw khaw "-eh™ phyeh. yaw_. A_ji~ ma. ngeu”
nga, a” law nga, a” law” leh” gu™-eu. meh je".

Htah_shaw™ gha_ji", a” law ™ nga leh™ eh™-eu daw_-ah™ ga_-eu_ neh_-eh”,
gu-eu hti. pa” maw” maw.-eu hti. pa” leh™ gheh-aw™ gha_ sha” aw™ neh mya”
nui” m~ byeh ngeh jaw”, mya” nui” byeh la"-eu.meh. je”. Qhoe™ ngeh mya™ nui”
a’ law” ma nga leh™ haw maw™ nya la”-aw™ bi_ kha gheh ngeh jaw™a_, a” baw™
daw_ pheh_-ah™ nui” lu.-eu, A"ku” ghaw™ maw ™ la. ta~ ga da” gheh-eu. meh je".
Aku” gha_ ji'tsaw. gu” dui dui-1"-aw ", gha. gha” ah™-eu sha -aw tsaw_ htu™ la"-eu.
mi” neh, a_ yaw.-eu., a. khui” nyi. phaw lu. mui. qo. la"-eu. meh je™.

Qhoe™ ngeh nah, ghoe™ ngeh yam_-ah™ neh na”, Htah_saw ™ gha_ qaw..
mya” nui” maw nya la’-aw~ A'ku” gha. qaw. a_ khui” mui. la~ aw™ neh nyi.
gha_ lu,, la_ gha. hti. cheh™ baw_-i. jah™ ga™ le gheh le.-eu. meh je™.

Tsaw™ Gah™ Byah-Eu Lah.

Qhoe™ ngeh ba lo ghah. hti. ghah_-eu. la. ghoe™ A"la_ja_shi™ hti.
maw -a_, hti_ nah ta”-eh™ hti_ nah maw_ la™ dui dui-eu. mi~ neh, a_ yaw.. dza_-eu
dza” po” dza_-eu gha™ du. sha. la™-eu. meh je".

Qhoe” mi” neh, a_ yaw., yaw aw  la.-eh” kaw.. dza. nya-eu gha™ du_,
ma. mui_-eu nui noe. nui du” yu” do"-aw’, a_ yaw.-eu. lo ghah. meh_ shii” tceh™
la” tceh™-eu baw ™ tsah. je_ za. deu_-ah™ daw. mui. ngeh_-aw™ a_yaw.-eu u. ma~
deh™-eu gha™ du. kaw™ dza_-eu. meh je".

Hti. nah keu™ la” ngeh, a. yaw.-eu. lo ghah. meh. shi lah. hti. maw™
1 tceh™ lu. ga” ya maw -eu. meh je".

A’la_ja_shi” maw -a_, Lah. maw -ah™ “Chaw_-0", nga” jaw sa” ma.
do™-eu mi” neh, naw” jaw~ ga” ma. oe do” nya nya, Naw nga” jaw ~ga” hti. po~
u” la™-aw’, nga_ neh_-eh™ chaw_ chaw. ta. la”-aw_ leh”, A"la_ja_shi” maw™ eh -eu.
meh je.




Qhoe™ na”, lah. maw -a_, hti. gheh. sha” noe_-aw™ eh™ qo.. neh_-eu._,
“A7la_ja_shi™-0", naw” jaw ga nga” ghala” maw.mi -a.. Eh” gaw., naw_-eu. lo
ghah_-ah™ u” le"-eu. pheh. za” ma. ngeu na”, gho. do” le-eu. pheh. za” ma_ ya
maw nga’ leh” eh™-aw™ lo ghah_-ah™ neh ga” mah™ kha_ ga” ceh” byo™ gheh-eu.
meh je.

Da” Khaw, Deu” Ah_-Eu Tsaw™ Ha, Ga” Kaw™

Qhoe™ ngeh ba, phu hti. phu-ah™ da” khaw_ deu™ ah_-aw™ deh.-eu i~
sha. za_ hti_ gha_ jaw -eu. meh je”. Da” khaw. deu” ah. dza_-eu ghoe™ gha. -a_,
deu” ha. hti. khah™ ma_ ngeu” na™ hti_ je_-i. ma_ ja™-a je". Deu” ha. ghoe™ khah”
neh, da” khaw. deu” ah_-aw™ a_ yaw. phya. za_-eu nym™ ghah_ za_ dza_-eu daw -eu
gha“du. phyu” po” neh.-eu meh je".

Hti_ nah-a_, law™ gaw™ ga” dze” da” khaw._ deu” lu. ngeh ma._ noe_-eu.
ga’,deu” ha leh™i-aw i cu. law” gaw™ la. ghoe™ ga u” gheh-eu. meh je™. Da”
khaw_ deu™-eu ghoe™ gha_-a_, law™ gaw™ la. ghoe™ 1" u™-aw po -eu. qaw., 1" cu.
yaw na. mi~ neh, deu” ha. ghoe” ma_ po” maw ™ qo. nya-a. je .

A_yaw.-eu. deu” ha. ma_ po” maw  qo. nya-eu. mi neh, i cu. law~
gaw” law~ dze” nui’-aw  ngoe -eu. meh je . Hti. gheh. gheh na™-a_, law™ gaw™
la. ghoe™ neh, nah™ ma yaw sheh. lo.-eh™ bya-eu tsaw ™ ha. hti. gha. do™ la™-aw”~
“A_je. mi”neh ngoe” hte” leh” na” ha_ neh_-eu. meh je”. “Nga_-eu deu” ha_ law”~
gaw -ah” ga pu.-eu mi neh ngoe -eu ma. Nga™-a_, deu™ ha_ hti_ khah” ma_ ngeu”
na’, hti_ je_-i. ma_ ja". Deu” ha. heu khah™ neh nga_-eu nym™ ghah. za_ deu_-ah™
m’~ chu lu.-eu ma. Deu” ha_ heu khah” ma_ ja" na”, nga_-eu nym™ ghah. za_ deu.
haw_ ma_ pha” ya dza. meh. Heu mi™ neh, noe_ sha_-aw” ngoe ™-eu ma” leh” eh”
neh_-eu meh je™.

Tsaw™ ha. ghoe™ gha. eh™-eu, “Hta. noe. sha_, naw_-eu deu” ha_-ah”
nga” po” maw neh. ma” leh” eh™aw™ i” cu. la. ghoe™ i” u” gheh-eu. meh je.
Hti. gheh. gheh na”, zaw ‘ma-eh™ mui_-eu shui” deu” ha_ hti_ khah™ tu” hteh_-aw”~
do”la” aw™ neh, “Heu naw_-eu deu” hamalo™ leh” na” ha_-eu meh je”. “Heu-a._,
nga_-eu deu” ha. ma_ ngeu™” leh” eh™ qo. neh_-eu. meh je”. Tsaw™ ha. ghoe”
gha_, 1" cu. la. ghoe™ hti. po” pha” u” i™-aw ™ phyu -eu. deu™ ha_ hti. khah™ tu™
hteh_-aw™ do” la” aw™ neh, “Heu naw_-eu deu” ha. ma_ ngeu” lo” leh“pha” na”
ha_-eu meh je”. Qhoe™ ngeh po™ ji”, “Heu-a_, nga_-eu deu” ha. ma. ngeu™ leh”
eh” qo. neh_-eu meh je”. Tsaw ha. ghoe™ gha_ nya ta. hti_ po™pha”u” i™-aw da”
khaw. deu”-eu yaw sah™ gha_-eu deu” ha. tu™ hteh_-aw~ “Heu naw_-eu deu” ha.
ma lo™” leh” pha” na” ha. neh_-eu meh je”. Qhoe™ ngeh po~ jaw ™-a_, da” khaw.
deu”-eu ghoe” gha. la_ gha_ hti_ cheh™ “Ngeu” ma. Heu-a_, nga_-eu deu” ha_ ma”
leh” eh™ neh_-eu meh je". Tsaw™ ha. ghoe™ gha. da” khaw_ deu™-eu yaw. sah”
ghoe™ gha_, nui ma daw -eu-ga’, nui ghah™ shi"-aw "~ shui™-eu. deu” ha_, phyu -eu.
deu” ha. ji” bi. neh_-aw™ bi gho.-1"-eu. meh je".

Da” khaw. deu™-eu yaw sah™ ghoe™ gha_, shui™-eu. deu” ha_ za la.-eu
ga kaw", a_yaw.-eu nym~ daw. pheh jaw -eu tsaw ™ ha_ hti_ gha_ya ga_-aw” da”
khaw. deu"-eu ghoe” gha_-ah”, “A_jo™-eh” za le.” leh” na” ha_-eu mi” neh, da”
khaw. deu™-eu ghoe™ gha_, gha™ pyeu. la™-eu. ga” kaw™ daw. taw™ lu., dzaw"~
neh. ji'-eu. meh je”. Tsaw™ ha. ghoe™ gha. ji", law~ gaw™ law™ dze” i"-aw~ da”
khaw. deu™-eu geu.-aw~ deu” ha. law™ gaw™ la. ghoe™ bi. pu. gheh haw™ neh,
law™ gaw™ law~ dze™ nui -aw ngoe -eu. meh je.




Qhoe™ lo.-eh™ du™ ni, tsaw ™ ha_ hti. gha. do™ la™-aw™ “A_ je. mi~ neh
ngoe” hte” leh” na” ha_ neh_-eu. meh je”. “A_ yaw.-eu. deu” ha_i” cu. la. ghoe”
gau -eu. ga kaw” eh” neh_-eu.meh je”. Qhoe™ ngeh, “Hta. noe. sha.. Naw_-eu
deu” ha_ nga” po” maw” neh. ma” leh” eh™aw” i” cu. la. qhoe” i” u” gheh-eu.
meh je”. Hti. gheh. gheh na”, shui™-eu. deu™ ha_ hti. khah™ tu™ hteh_-aw™ do™ la”
aw” neh, “Heu naw_-eu deu” ha. ma lo™ leh” na” ha_-eu meh je”. Tsaw™ ha_
ghoe™ gha_-a_, yaw™ pha_-eh™ mui.-eu shui™-eu. deu™ ha. ya maw -eu neh_-eh”,
la_ gha. cheh™ ta” ni, “Ngeu” ma.” Heu-a. nga_-eu deu” ha. ma” leh” eh™-aw” yu™-eu
leh™ gheh ngeh, tsaw™ ha. ghoe™ gha. 1" cu. la. ghoe™ 1" u™-aw™ byo™ ga.-eu meh.
Qhoe” mi~ neh, shui”deu” ha_, phyu” deu™ ha. ma_ za_-eu. u_ta. a_ yaw.-eu deu”
ha_ ji” ma. ya qo. ni ya gho. i"-eu. meh je".

Si. Yoe. Daw. Maw. Daw. Oe~

Qhoe™ ngeh ba, si. yoe. nyi. nui-a_, mi~ tsa_-ah™ kha phah. ga” ya
da_-eu. meh je”. U. yeh™ u. tsa” ba. daneh, mi " tsa_-eula.ta” a”jijido™ la"-eu.
a yam. tsa. la’-eu. meh je”. Qhoe™ ngeh yam_-ah™ si. yoe. hti_ nui™-a_, “Nga_-ah”™
yaci deu. dza.la” meh. Tsaw™ ha_ deu. hti_ je_je_jah"la” ga” gu” nya. Nga™-a_,
mi~ tsa_ la. ta” phaw a” ji ma_ pha’ji do” la” ma, ghoe” chaw. si. yoe_-0™ leh”
eh™-aw” mi~ tsa_ la. 0" teh.-eh™ phah. ma leh™ noe. tceh™-eu. meh. Si_ yoe_ hti.
nui” law nm™-a_, “Nga™-a_, tsaw "~ ha_-eu. gha” du_, a” baw™ na” shm™ yaw mui.
pha_-eh” bi. ma. Tsaw™ ha_ za_-eu. gha™ du_, gui. lah. baw-eua” baw™ hti_ baw™
gheh-aw™ heu mi~ tsa. ghoe™ ta” deh.. do” le” ma” leh™ eh™-aw™ mi~ tsa. qhoe™ ta”
a jijido”, deh. do” la”-eu. meh.

A" yam_ a” law myah™ la” ngeh jaw”, a” baw ™ ghoe™-a_, hti_ nah ui”
cui"ui cui -eh™ hui. la” go” la™-aw na” shm™ aw™ mui. dui dui pha_-eh™ gheh-eu,
a’ baw  baw ma hti. baw™ pyeu. la”-eu. meh.

Tsaw™ ha. za_ i "-eu, la”-eu mya_-eu ga” ma ga” tsm -ah™ deh.-eu a~
baw” baw” ma pyeu.-eu mi~ neh, na” shm™ aw™ la’-eu tsaw ™ ha_ ji" mya_, gha”
na. la’-eu tsaw ™ ha_ ji’, a” baw~ baw ma heu baw_-ah™ ja cheu_-eu meh. Gui.
lah. hui. mi™-a leh™ eh™-eu daw._, eh™ eh™-eh™ chah-eu. meh je . Gui. lah. hui.
mi -a leh” eh™-eu daw ™-ah™ ya ga_ ngeh jaw”, a” baw~ baw™ ma ghoe™ baw -a_,
nga. neh noe. htm_-eu je. pyeu. la” shaw. Nga™ pyeu. maw.-eu je. pyeu. la”-eu.
mi neh, a” baw ™~ a. yaw. gaw.. ni, nui ghah™ shi” dui dui-aw ™ la_ gha. ya cheh™-eu.
meh.

